


[bookmark: _GoBack]Osasuneko sailburuaren 2024ko ekainaren 12ko Aginduaren bidez, aldez aurretik onartu da Adikzioei buruzko Euskadiko Informazio Sistema sortzen duen dekretu-proiektua.

Xedapen Orokorrak Egiteko Prozedurari buruzko ekainaren 30eko 6/2022 Legearen 17. artikuluan xedatutakoaren arabera, herritarren eskubide eta interes legitimoei eragiten dieten xedapenei entzunaldiaren izapidea egingo zaie. Era berean, xedapenen izaerak hala eskatzen duenean, jendaurrean jarriko dira.

Ildo horretan, proiektua egiteko prozedura hasteko aginduaren arabera, informazio publikoko izapide bat ireki behar zen, izapidetzen ari zen arauan interesa zuten gizarte-eragileen ahalik eta parte-hartze handiena bermatzeko.

Aurreko paragrafoan xedatutakoaren ondorioetarako, eta alegazioak aurkeztu ahal izateko, dekretuaren edukia eskuragarri egongo da egoitza elektronikoko iragarki-oholean, hogei egunez, argitaratu eta hurrengo egunetik aurrera.

